
KOMUNIKATE
Seanca e dyté e Bordit té ZRRE

Bordi i Zyrés sé Rregullatorit pér Energji (ZRRE), sot me 4 tetor 2021, ka mbajtur seancén e tij té dyté (Il)
pér kété vit.

Né kété seancé Bordi ka vendosur qé té hapet procesi i tenderit pér shprehjen e interesit pér ofrimin e
shérbimit té furnizimit té garantuar me energji elektrike. Ky shérbim, sipas ligjeve né fuqi, duhet té
ofrohet kur njé furnizues me pakicé falimenton ose nuk éshté mé i licencuar, ose kur njé konsumator i
parregulluar nuk ka arritur té ripértérijé kontratén e tij ose té hyjé né njé kontraté té re furnizimi.
Sipas Ligjit pér Energji Elektrike, Furnizimi i garantuar éshté shérbim i kufizuar né njé periudhé
maksimale prej 60 ditésh dhe i nénshtrohet ¢mimeve té pércaktuara né pérputhje me Rregullén dhe
metodologjiné pér Furnizuesin e mundésisé sé Fundit.

Po ashtu Bordi ka marré vendim gé té aprovoj kérkesat e operatorit “KEK” SH.A pér prodhim té
energjisé elektrike nga Termocentrali “Kosova” A dhe até té kompanisé “GSA ENERGIJI” SH.P.K pér
vazhdim té licencés pér furnizim. Vendimi pér Termocentrali “Kosova” A éshté marré duke u bazuar né
pérmbushjen e obligimeve pér siguri té furnizimit nacional me energji elektrike, si dhe edhe mbéshtetur
né vendimin e Ministrisé sé Mjedisit dhe Planifikimit.

Si pjesé e shqyrtimit nga Bordi né kété seancé ka gené edhe kérkesa e shoqgérisé “Matkos Group”
SH.P.K pér modifikim té Autorizimit Final, té cilén Bordi e ka aprovuar gé té modifikohet kapaciteti i
instaluar nga 5.031 MW né 4.9 MW.

Po ashtu jané aprovuar Rregullat e pérbashkéta té barazimit pérfundimtar pér shkémbimet e
géllimshme dhe ato té pagéllimshme té energjisé elektrike, si rezultat i procesit té rregullimit
stabilizues té frekuencés dhe periodés sé ndryshimit. Kéto rregulla jané né pérputhje me Nenet 50 (3)
dhe 51 (1) té Rregullores sé Komisionit (BE) 2017/2195, t& 23 néntorit 2017, pér krijimin e njé udhézuesi
pér balancimin e energjisé.

Metodologjia pér Vlerésimin e NTC Kosovés (NTC/ Net Transfer Capacity) né Linjat Interkonektive té
Kosovés ka gené gjithashtu subjekt i aprovimit té sotém nga Bordi. Ky dokument i referohet kalkulimit
té kapacitetit té transmetimit pér kushtet e importit apo eksportit nga linjat interkonektive té Kosovés
dhe do té zbatohet nga Operatori i Sistemit té Transmetimit (KOSTT) né kalkulimet vjetore, mujore dhe
ditore té kapaciteteve transmetuese té linjave interkonektive me sistemet fqinje.

Né kété seancé éshté vendosur gé té publikohet edhe Regjistri kombétar i pjesémarrésve té tregut,
veprim ky i bazuar né nenin 7 (3) té Rregullés pér Integritetin dhe Transparencén e Tregut té Energjisé
me Shumicé (REMIT), cka e béné rregullatorin njé nga dy rregullatorét e paré né Komunitetin e
Energjisé gé po béné publike kéto regjistra duke treguar njé pérkushtim té shtuar né rritje té
transparencés.

Nga Bordi jané aprovuar edhe teté (8) kérkesa té konsumatoréve pér marrje té autorizimit pér vendosje
té paneleve solare pér VET — KONSUM té energjisé elektrike né njé kapacitet té pérgjithshém prej
220.16 kW, si dhe jané shqyrtuar tri (3) ankesa té konsumatoréve.

Po ashtu pjesé e shqyrtimit nga Bordi kané gené edhe disa ¢éshtje té tjera qé ndérlidhen me
funksionimin e sektorit Si dhe té Zyrés sé Rregullatorit pér Energji.
Té gjitha vendimet e Bordit té ZRRE do té publikohen né fagen elektronike zyrtare té ZRRE www.ero-
ks.org .

